Republika e Kosovés

Republika Kosovo-Republic of Kosovo
Kuvendi - Skupstina — Assembly

Legjislatura V111
Sesioni pranveror

Komisioni pér Mbikéqgyrjen e Financave Publike
Mbledhja nr. 106

Prishtingé, mé 17.9.2024, né orén 11:00

Ndértesa e Kuvendit, Salla N-302

PROCESVERBAL

Né mbledhje morén pjesé: Hykmete Bajrami, Arta Bajralija, Halil Thagi, Mirlinda Tishukaj,
Yllza Hoti dhe Hajdar Beqa.

Stafi mbéshtetés i Komisionit: Antigona lbraj.

Pjesémarrésit e tjeré: Atifete Jakupaj, MKRS, Xheladin Krasnigi, MKRS, Hajrulla Ceku,
MKRS, Nora Arapi Krasnigi MKRS, Taibe Selmani MKRS, Zuké Zuka, ZKA, Mjellma Dibra
Morina dhe Driada Thagi, ZKA, Bashkim Gashi dhe Artizana Krasnigi, GP-LVV.

Mbledhjen e kryesoi: Hikmete Bajrami, kryetare e Komisionit.

Rendi i dités:

1. Miratimi i rendit té dités;

2. Miratimi i procesverbaleve nga mbledhjet e mbajtura mé 2.7.2024 dhe 16.7.2024;

3. Shqyrtimi i Raportit té auditimit pér pasqyrat financiare vjetore té Ministrisé sé Kulturés,
Rinisé dhe Sportit, pér vitin 2023.

4. Shqyrtimi i Raportit té Punés sé Komisionit pér Mbikéqyrjen e Financave Publike, pér
sesionin pranveror 2024;

5. Té ndryshme.



1.Miratimi i rendit té dités

Rendi i dités u miratua pa ndryshime.

2. Miratimi i procesverbaleve nga mbledhjet e mbajtura mé 2.7.2024 dhe 16.7.2024.
Procesverbalet nga mbledhjet e mbajtura mé 2.7.2024, dhe 16.7.2024, u miratuan pa vérejtje.

3. Shqyrtimi i raportit té auditimit pér pasqyrat financiare vjetore té Ministrisé sé Kulturés,
Rinisé dhe Sportit, pér vitin 2023.

Hykmete Bajrami, Kryetare e Komisionit: Té nderuar, sot e kemi té ftuar ministrin Hajrulla
Ceku dhe pérfagésuesit e Zyrés Kombétare té Auditimit, deputetin raportues Hajdar Bega. Pa e
zgjatur, po ia kaloj fjalén deputetit raportues, pastaj fjala do t’i kalojé ministrit.

Hajdar Bega, deputet GP-PDK: Si¢ tha edhe kryesuesja Hykmete Bajrami, sot do té shqyrtojmé
raportin e auditimit pér pasgyrat financiare vjetore té€ Ministrisé sé Kulturés, Rinisé dhe Sportit pér
vitin 2023. Ky raport éshté me opinion té kualifikuar dhe ka gjithsej 13 rekomandime; prej tyre,
dy jané rekomandime té reja, 7 jané té pérséritura dhe 4 pjesérisht té pérséritura.

Baza pér opinionin e kualifikuar, sipas raportit t& auditorit, éshté se vlera e pasurive kapitale e
prezantuar né pasqyra financiare vjetore ishte nénvlerésuar pér 995,305 €, ndérsa e pasurive
jokapitale pér 41,497 €, si rezultat i mos regjistrimit dhe mos shpalosjes sé pasurive. Gjaté vitit
2023, MKRS kishte paguar dhe regjistruar shpenzime né vleré prej 135,322 € né kategori
ekonomike joadekuate.

Né planin e financave vjetore, pasqyra e pranimeve dhe pagesave ishte nénvlerésuar pér vlerén
36,167 € si rezultat i mosprezentimit té kthimit t& donacioneve. Auditori ka konkluduar se procesi
dhe transaksionet jané né pajtueshméri me kriteret e pércaktuara, megjithaté, jané evidentuar disa
probleme.

Né 19 raste, né vleré prej 2,585,765 €, nuk ishin dorézuar raportet pér arsyetimin e shpenzimeve
nga pérfituesit e subvencioneve si¢ pércaktohet né marréveshje. Né dy raste té testuara nga
auditori, me vleré prej 849,699 €, kishte dobési né€ procedurat e prokurimit. Né 9 kontrata té
nénshkruara pér pérfituesit e subvencionit me vleré prej 326,082 €, &shté identifikuar dobési né
procesin e nénshkrimit té kontratave.

N¢ 3 raste t€ testuara, me vleré prej 163,481 €, Ministria kishte lidhur kontraté duke mos i
respektuar afatet e pércaktuara me ligj. Né 4 raste, me vleré totale prej 67,309 €, kishte vonesa né
pagesa pértej afatit ligjor prej 30 ditéve. Né fund té vitit 2023, Ministria kishte avance té hapura
pér udhétime zyrtare me vler€ prej 28,330 €. T¢ gjitha kéto jané shkelje ligjore, dhe ndoshta tani
ministri mund té justifikojé kété raport shqetésues.

Dua té theksoj si jurist se disa pika té raportit sugjerojné elemente té veprés penale dhe ndoshta ky
raport éshté pér tu dérguar né Prokuroriné e Shtetit. Faleminderit.



Hykmete Bajrami, Kryetare e Komisionit: Ministér, edhe uné kam disa pyetje, por nése
déshironi, mund té merrni fjalén njéheré pér raportin né pérgjithési.

Hajrulla Ceku, MKRS: Faleminderit dhe pérshéndetje té gjithéve. Faleminderit gjithashtu Zyrés
Kombétare té Auditimit pér punén dhe angazhimin e tyre. Dua té sgaroj disa mospajtime gé kemi
me disa nga gjetjet e ZKA-sé, duke theksuar se kéto kané gené mé shumé sgarime té rrethanave
dhe volumit té punés toné sesa kundérshtime né kuptimin procedural. Mé lejoni té shpreh njé
mospajtim me deputetin raportues Hajdar Bega lidhur me deklaratén e tij; asnjé nga gjetjet nuk
paraget elemente té veprés penale. Ne i kemi dhéné té gjitha sgarimet e nevojshme ZKA-sé.

E kuptoj se ZKA-ja ka té drejté té nxjerré gjetje pér tejkalimet, por shpeshheré pérballohemi me
vonesa pér arsye objektive, vecanérisht kur jemi té varur nga palé té jashtme. Né kontekstin e
punés soné, kemi njé numér té madh projektesh investimi, pérfituesish té subvencioneve dhe
aplikantésh, gé kérkojné menaxhim té kujdesshém. MKRS ka 15 institucione té varura, dhe ne
pérpigemi t€ mbéshtesim té gjitha kéto struktura. Kemi argumentet tona pér secilén gjetje dhe
veprimet q€ kemi ndérmarré€ pas dorézimit té planit t€ veprimit n€¢ ZKA. Mund t’i lexoj njé nga
nj€ ose mund t’1 I€émé pér debat, sipas interesit tuaj.

Hajdar Bega: Minister, uné po flas né bazé té raportit té auditorit. Edhe pse nuk i lexova té gjitha
gjetjet, mund té pérmend disa prej tyre, si vonesat né arsyetimin e subvencioneve, dobésité né
procedurat e prokurimit, dhe vonesat né nénshkrimin e kontratave. Té gjitha kéto pérmbajné
elemente té veprave penale. Ministri ndoshta nuk éshté jurist, ndoshta nuk e kupton pérgjegjésiné.

Hajrulla Ceku, MKRS: | nderuar deputet, e pranoj se ka vonesa, por nuk arrita té kuptoj se si
kéto pérbéjné vepra penale. Nése do té kishte ndonjé dyshim pér veprén penale, ne do té kishim
njoftuar organet kompetente. Pér ¢éshtjen e subvencioneve pér organizatat e shogeérisé civile, ne i
paralajmérojmé ato pér ¢cdo vonesé. Njé nga sanksionet qé aplikojmé éshté se njé organizaté qé
nuk e mbyll projektin e saj nuk merr fonde té tjera. Nése tejkalohen afatet pas paralajmérimeve,
ndodhin veprime ligjore. Ké&to vonesa jané zakonisht ditore apo javore.

Hajdar Beqga: A éshté zbatuar kjo rregullore gé po e pérmendni pér pérfituesit e subvencioneve?

Hajrulla Ceku, MKRS: Po, patjetér. Ne kemi shpjeguar edhe gjendjen toné té kapaciteteve
njerézore né administraté. Ajo gé ka ndodhur ndér vite éshté se mbéshtetja éshté rritur, por
kapacitetet e administratés nuk jané rritur né proporcioni me rritjen e mbéshtetjeve. Ne pérpigemi
t€ b&ymé mé té€ mirén toné pér t’i evituar kéto vonesa.

Hykmete Bajrami, Kryetare e Komisionit: Faleminderit shumé, minister. Uné po e vazhdoj aty
ku e la deputeti, tek ¢éshtjet pér konkluzionet e pajtueshmérisé. Kam njé koment dhe njé pyetje
pér ZKA-né; nuk e kuptojmé konkluzionin e pajtueshmérisé pérderisa nuk ka njé konkluzion té
garté. Céshtjet jané té renditura, por singerisht nuk e dimé nése ZKA-ja e ka kualifikuar si té miré
apo té kege opinionin né raport me pajtueshmériné.

Minister, nuk jané té gjitha vonesa. Pér shembull, né pikén b3) thuhet se né 19 raste, né vleré prej
2,585,765 €, nuk jané dorézuar raportet pér arsyetimin e shpenzimeve nga pérfituesit e



subvencioneve. Eshté e garté se ZKA punon me mostra, domethéné nuk i analizojné té gjitha rastet
e subvencioneve njé nga njé pér shkak té kapacitetit té kufizuar.

N¢ dy raste t€ testuara, me vleré prej 849,699 €, kishte dobési né€ procedurat e prokurimit. N&
raportin e ZKA-sé flitet pér aplikimin e nenit 54 té Ligjit pér Prokurim Publik, i cili éshté i
paaplikueshém né kété rast. Né pikén A2), né 9 kontrata t€ nénshkruara pér pérfituesit e
subvencioneve, jané identifikuar dobési gjaté procesit té nénshkrimit té kontratave.

Pérvec késaj, ZKA-ja thekson se né njé rast, pasqyrat nuk jané dorézuar né ATK, gé tregon se
éshté dhéné subvencion dikujt qé nuk i ka pérmbushur kriteret pér pérfitim. Gjaté mandatit tuaj,
né ekzekutimin e buxhetit, né vitin 2021 jané dhéné 15.4 milioné €, né vitin 2022, 13 milioné €,
dhe né vitin 2023, 22 milioné € né subvencione. Pra, pér tre vite jané dhéné 50 milioné €
subvencione, ndérsa investimet kapitale jané vetém 25 milioné €. Déshiroj té di se me ¢faré
indikatorésh e matni rezultatin e kétyre subvencioneve. Gjithashtu, media ka raportuar pér
shpérndarjen e subvencioneve pér vitin 2024, duke pérmendur se keni dhéné 250 mijé € pér véllain
tuaj né njé organizaté jogeveritare dhe pér eksponenté té tjeré té Lévizjes Vetévendosje.

Hajrulla Ceku, MKRS: Zonja Kryetare, do té pérgjigjem né rend té ¢éshtjeve gé ngritét. E para
ishte ¢éshtja me vonesat.

Hykmete Bajrami: Jo, nuk thashé vonesa. Thuhet se nuk jané dorézuar raportet; nuk jané vonuar,
por nuk jané dorézuar fare.

Hajrulla Ceku: Pérfituesit e subvencioneve nuk kishin dorézuar raportet pér arsyetimin e
shpenzimeve me kohé, gé do té thoté se jané vonuar. Vonesat ndodhen pér shkak té lévizjeve
buxhetore né linjén e subvencioneve dhe transfereve. Mjetet jané bartur me vonesé, dhe disa
projekte nuk jané pérfunduar né kohé, duke rezultuar né vonesa pér mbylljen e avanceve.

Céshtja tjetér gé u ngrit ishte dobésia né aplikimin e procedurave té prokurimit. Ne besojmé se
kontrata pér 30% gjen zbatim né nenin 54.11, gé lejon variacionet e sasive totale indikative té
kontratés. VVonesa né nénshkrimin e kontratave gjithashtu ka ndodhur, por pas sigurimit té buxhetit,
disa pérfitues kané vazhduar aktivitetet e tyre. Duhet njé kohé e caktuar pér té filluar procedurat
ligjore nése njé pérfitues nuk dorézon déshmi pér realizimin e projektit.

Hykmete Bajrami, Kryetare e Komisionit: Tek c¢éshtja Al, ZKA ka théné gé neni 54 i
rregullores pér prokurim publik nuk aplikohet né rastin konkret, dhe kjo éshté konsideruar si e
gjetur. Ndérsa pér mospérmbushjen, nuk béhet fjalé pér mosraportim té shpenzimeve, por pér
dhénien e subvencioneve duke mos i pérmbushur Kriteret nga autoritetet, pér shkak se né disa raste
jané kérkuar pasqgyrat gé organizatat té raportojné né Administratén Tatimore té Kosovés.

Hajrulla Ceku, MKRS: Kjo éshté njé céshtje tjetér. Ne i kemi shgyrtuar me kujdes organizatat
pérfituese gé ZKA i ka identifikuar. Aty ku ka mundur té keté gabime né procesin e vlerésimit, ne
e kemi pranuar kété gjetje. Ky éshté njé mesazh pér té gjitha komisionet vlerésuese, pasi ato né
raste té caktuara shgyrtojné gindra aplikime dhe dosje projektesh. Presioni kohor pér té kryer
punén mé shpejt mund té shkaktojé pakujdesi né vlerésim. Disa nga organizatat e identifikuara nga
ZKA jané serioze dhe kané pérfituar vite me radhé. Ministria joné ka dy instrumente kryesore



mbéshtetjeje: investimet kapitale dhe subvencionet, té cilat shpérndahen né tri linja: institucionet
e varésise, sporti, dhe thirrjet publike.

Hykmete Bajrami: E para, pajtohem qé subvencionet jané té réndésishme, por nuk mund té
relativizoj géshtjen e investimeve kapitale. T€ japésh 50 milion € subvencione pér tre vite dhe t&
mos kesh ku té zhvillohet njé ndeshje futbolli pér shkak té kushteve té kéqija té fushés, kjo nuk
€shté pér t’u krenuar. Pyetja ime &shté: si ka mundési g€ 10 milioné € né vitin 2023, pa rishikim
té buxhetit, kalohen nga kategoria e investimeve kapitale né subvencione? Gjithashtu, mé intereson
si ZKA nuk i ka shqyrtuar disa ¢éshtje, si tenderét njéburimoré. Pastaj, ju lutem, si u dhané 257
mijé € OJQ-s&, qé e pérmenda mé paré?

Hajrulla Ceku: Ju lutem, zonja Atifete Jakupaj, zyrtare e Financave, do ta shpjegojé pjesén e
transferimit, pastaj do té vazhdoj me ¢éshtjen tjetér.

Atifete Jakupaj MKRS: Neni 30 pér menaxhimin e finanacave publike dhe pérgjegjésisé pika
1,2 dhe 3 né ményré decidive i spjegon rastin, kur ka té drejté té béhet transferi. Né rastin e tillé
éshté shfrytézuar pika 30, gé ka té drejté organizata buxhetore deri né 5% té masés monetare né
total té kategorisé sé shpenzimeve té béjné transferin. Té gjitha transferet, realokimet e zhvilluara
gjaté vitit 2023 jané né pérputhje me ligjin e menaxhimit té financave publike dhe pérgjegjésisé
dhe ligjit pér buxhetin vjetor té vitit 2023 neni 16, prej pikés 1 deri né pikén 8.

Hykmete Bajrami, kryetare e Komisionit: Prej kur éshté 5% e 32 milion, 10 milion? Pér 10
milioné pérgjigjet diku 30% nga 32 milioné.

Atifete Jakupaj MKRS: Pjesa e paré e transfereve éshté béré né bazé té nenit 30 pika 1 ku ceket
5%. Pastaj 30.2 e lejon qé deri né 15% ka té drejté té bé&jé transfer ministri i financave. Pos késaj
éshté neni 30.3 gé ministri me arsye kérkon né Qeveri gé té béhet transfer deri né 20%.

Hajrulla Ceku: Uné besoj gé pér ¢farédo lévizje buxhetore nuk do té ishte e mundur té realizohet
pa kaluar népér filtrat e Ministrisé sé Financave por edhe té Qeverisé sé Kosovés. Céshtja ku thaté
se uné i kam ndihmuar véllait tim, uné do té lutesha mos té béheni pjesé e késaj shpifjeje si kryetare
e komisionit. Né momentin gé njé shpifje e tillé ka dalé né publik dhe pa asnjé verifikim éshté
shpérndaré né media, uné kété céshtje e kam lajméruar né Policiné e Kosovés, Nuk i kam paditur
pér shpifje, por kam paraqgitur rastin si pretendim té tillé.

Hykmete Bajrami, Kryetare e Komisionit: Ministér, a éshté e vérteté gé ju jeni themelues i
0JQ-sé "Ec mé Ndryshe" dhe a punon véllai juaj aty? Cfaré do té thoshte Lévizja Vetévendosje,
nése njé ish-ministér do té bénte njé gjé té tille?

Hajrulla Ceku: Kegkuptimi gé krijohet géllimshém éshté se po e barazojmé njé OJQ me njé
biznes. Kur themelon njé OJQ, je vetém themelues, ndérsa kur je themelues i njé biznesi je pronar
ose aksionar i atij subjekti, gé themelohet pér qéllime pérfitimi. Njé OJQ nuk ka pér géllim té
fitojé. Prej vitit 2017, nuk kam asnjé angazhim né Organizatat e Shoqgérisé Civile. Sa i pérket
stadiumit "Fadil Vokrri”, ne jemi akoma duke punuar aty; puna nuk ka pérfunduar ende.



Hykmete Bajrami: Kam respekt pér té gjitha OJQ-té dhe punén e tyre, por jam e sigurt gé té
gjithé gé punojné aty, pérfshiré ju, jeni paguar mé shumé se ¢do gazetar gé ka raportuar pér ju.
Nuk mund ta anashkalojmé faktin gé jeni pjesé e njé Qeverie, njé partie qé pér 15 vitet e fundit ka
akuzuar té tjerét pér tradhti.

Hajrulla Ceku: Ju lutem, mos e pérhapni njé paragjykim. Nuk éshté e vérteté qé kané paga té
larta; ndoshta ka pérjashtime, por jané njeréz té ndershém qgé punojné.

Hajdar Bega: Sa i pérket stadiumit "Fadil VVokrri", ekspertét e kané vlerésuar se problemi kryesor
ka gené bari sintetik hibrid. Vlera né treg dhe buxheti pér kété jané té réndésishme. Pajtohem qé
ministria nuk ka rol té drejtpérdrejté, por né kontratén njé burimore, ministria ka rol. Sa i pérket
subvencioneve, mund té keté pasur mundési pér njé konflikt interesi, si¢c e pérmendi edhe kryetarja,
e cila iu referua mediave.

Hajrulla Ceku: A mund té mé tregoni njé emér té njé eksperti gé ka théné se éshté problem bari
né stadium?

Hajdar Beqga: Emrat jané né letér, ju lutem mé tregoni, a e keni shkelur ligjin duke béré kontraté
njé burimore pér mbjelljen e barit? Ajo puné nuk éshté njé nevojé e jashtézakonshme?

Hajrulla Ceku: Po té ishte kjo ¢éshtje e barit ashtu si¢ po e reduktoni, nuk do té kishte ardhur
puna fare tek kjo kontraté, sepse do té ishte rregulluar me masa té tjera, gé éshté ¢céshtje e thjeshté
mirémbajtjeje. Cka ka ndodhur éshté se fusha e vetme ku ka gené e mundur t& mbahet njé ndeshje
ndérkombétare éshté degraduar né masé pa kthim, dhe loja me lzraelin né fund té vitit ka gené
déshmia mé e miré gé aty duhet té veprojmé shpejt. Ky stadium éshté né pérgjegjési t¢ Komunés
sé Prishtinés dhe komuna nuk e ka marré shumé parasysh kété ngjarje. UEFA-ja ka dérguar disa
operatoré, dhe, i nderuar deputet, edhe ju po té ishit né pozitén time do t€ mundoheshit té kryeni
punén né ményré sa mé efikase kur éshté né pyetje reputacioni i shtetit.

Hajdar Beqga: Ministér, thaté gé UEFA ka dérguar disa operatoré. Sa operatoré kané dérguar dhe
a i keni dérguar njoftimet pér té gjithé apo vetém njérit?

Hajrulla Ceku: Pér kété ne kemi gené né kontakt me Federatén e Futbollit, sepse autoriteti
profesional pér futbollin né kété vend éshté kjo Federaté. Ata kané gené né komunikim dhe né
dijeni pér kéta operatoré. Me njérin prej tyre kané pasur komunikim pér paramasé se sa mundet té
kushtojé ky investim, dhe ne kemi shkuar me operatorin gé ka kryer mé sé shumti puné né kéto
vitet e fundit. Dokumentet jané publike, kontrata &shté aty, mund t’i shihni.

Mirlinda Tishukaj (GP-LVV): Uné e them publikisht gé nése éshté dikush gé ka punuar shumé
pér sportin, kulturén dhe trashégiminé kulturore, éshté pikérisht ministri Ceku. Jam shumé krenare
gé e kam edhe koleggé té subjektit tim politik. Ai ka krijuar politika té reja, si politika e re Drejt
Malit, ka zhbllokuar stadiumin e Gjakovés, stadiumin Adem Jashari, stadiumin e Gjilanit, dhe ka
béré kallézim penal pér humbjen e njé aseti té trashégimisé kulturore né Prizren. Kemi zbulime té
reja tek Ulpiana pér té vértetuar autoktoniné toné. Ka kryer shumé puné né dobi té té gjithave gé i
pérmenda. Ministér, a mund té na tregoni sa kallézime penale keni béré deri tani?



Po ashtu, do té dégjoj edhe mendimin e ZKA-sé pér raportin. Kérkoj edhe njé heré nga z. Zuka,
sepse u bé bujé kétu. Né raport, keni théné gé pérvec ndikimit té céshtjeve té pérshkruara né
paragrafin pér Bazén pér Opinion té Kualifikuar, Pasgyrat Financiare Vjetore té Ministrisé sé
Kulturés, Rinisé dhe Sportit prezantojné njé pamje té drejté dhe té vérteté né té gjitha aspektet
materiale, né pérputhje me Standardet Ndérkombétare t& Kontabilitetit pér Sektorin Publik, sipas
kontabilitetit t&€ bazuar né para té gatshme. Andaj, nése e pérkthejmé né gjuhén popullore, do té
thoté gé nuk ka dyshime pér vepra penale, por té gjitha transaksionet jané béré né bazé té ligjit. Z.
Zuka, a na e konfirmoni njé céshtje té tillé?

Ministér, po ashtu, ju pérgézoj qé mé né fund iu dha epilog edhe Shtépisé sé Kulturés “Uké
Bytygi”. Kjo kishte gené mostér edhe e ZKA-sé dhe éshté evidentuar bartja e pronésisé. A e keni
adresuar kété aspekt? Po ashtu, mé intereson te ¢éshtja gé nuk jeni pajtuar, na e sqaroni pse nuk
jeni pajtuar. Kam edhe njé céshtje qé ka té béjé me ndértimin e dy projekteve: ndértimi i varrezave
né kompleksin memorial né Klecké. Cka ka ndodhur me ndértimin e obeliskut té Radio Kosovés
sé Liré dhe bunkerit né kompleksin memorial Shtabi i Pérgjithshém né Klegké dhe Divjaké, Malet
e Berishés? A jané realizuar deri né 40%, a jané kushtet atmosferike apo mungesa e buxhetit?

Hykmete Bajrami, kryetare e Komisionit: Ministér, po ndérhy kétu. Sipas memorandumeve qé
kam paré mes MKRS dhe Komunés sé Suharekés, ky memorandum éshté lidhur né vitin 2020.
Andaj, duke pasur parasysh se ai vit ka gené vit i pandemisé, bie gé vonesat kané ndodhur né
mandatin tuaj.

Hajrulla Ceku: Procedura pér kété projekt ka filluar né vitin 2017. Ka pasur shképutje té
kontratave dhe uné kété kontraté e kam gjetur té lidhur. Memorandumi ka pasur pér zgjatje té
afateve. Zhbllokimi ka ndodhur vitin e kaluar, kur OSHP-ja e ka dhéné vendimin pérfundimtar
dhe i ka dhéné té drejtén komunés ta japé kété kontraté operatorit, dhe ne pastaj jemi mobilizuar
me financa.

Sa i pérket regjistrimit dhe raportimit té pasurive, éshté zbatuar ky rekomandim i auditorit, dhe
kemi edhe raportin e SIMFK me status té ri. Ndértimi i Shtépisé sé Kulturés “Uké Bytyqi” né
Suhareké, e kemi inauguruar mbrémé; ky ka gené njé projekt i zvarritur me vite. Te agjencia e
memorialéve, ¢do rast éshté specifik. Njé rast éshté zhvarrosje dhe rivarrosje, dhe rasti tjetér lidhet
me Kkushtet atmosferike dhe disa detaje té tjera qé nuk kané mundur té parashikohen né projekt,
sidomos kjo vlen pér restaurimet né trashégiminé kulturore. Kur jané objektet e vijetra, gjaté
ndérhyrjeve zbulohen edhe shtresa té reja, té cilat krijojné kosto shtesé.

Sa i pérket kallézimeve penale, kemi njé shifér té sakté, por mund té them se vetém inspektorati
yné i trashégimisé ka dérguar dhjetéra kallézime. Ndérsa pér kallézimet gé uné kam dorézuar,
kryesisht pér parregullsi financiare, ato jané rreth 20. Po ashtu, kemi iniciuar njé numér té madh
procedurash disiplinore pér dyshimet gé kemi pasur pér stafin brenda.

Zuké Zuka: Faleminderit té gjithéve pér vlerésimin ndaj ZKA-sé. Bashképunimi yné me
Ministriné ka gené€ shumé 1 miré. Tani pér t’'u pérgjigjur pyetjeve, sidomos pyetjes sé kryetares
lidhur me konkluzionin e auditimit, dua té sqaroj se konkluzioni i auditimit né raportin toné
konsiderohet i kualifikuar pér arsye se konkluzionet bazohen né kritere, rregulla qé jané té shkruara
né ligje apo udhézime té tjera.



Hykmete Bajrami, kryetare e Komisionit: Uné nuk shoh kualifikim pér konkluzionin e
pajtueshmérisé. Baza e opinionit té raportit éshté shumé e réndésishme. Raporti thoté se té gjitha
transaksionet jané né pérputhje me rregullat, si¢ e citoj Mirlinda. Pérve¢ ¢éshtjeve té ngritura, baza
pér konkluzion pérmban disa shifra t&¢ médha: Al - 849 mijé euro, B1 - 2.6 milion euro, A2 - 326
mijé euro, C2 - 163 mijé euro, C3 - 76 mijé euro, dhe B4 - 28 mijé euro. Sa e gjaté do té kishte
gené Kkjo listé gé ju té thoni se transaksionet nuk kané gené né pajtueshméri me rregullat ligjore?
Andaj, po them gé do té ishte miré té kishit njé kualifikim té opinionit pér pajtueshméri, sepse kétu
flasim pér disa miliona euro té cekura. Si mund té thuhet gé jané né pérputhje me ligjet dhe
rregullat né fuqi?

Zuké Zuka: Até desha té sqaroj se duhet té béjmé njé dallim. Opinioni gé e japim pér pasqyrat
financiare ka té béjé me vlerat financiare, ndérsa konkluzioni i pajtueshmérisé ka té béjé me
pajtueshmériné me ligjin. Konkluzioni i pajtueshmérisé, kur paragitet né raportin e auditimit, éshté
i kualifikuar sepse éshté né harmoni me ligjet dhe rregulloret. Sa i pérket opinionit financiar, ne e
bazojmé até né materialitet. Nése paragesim disa té gjetura gé e kalojné materialitetin, ato ndikojné
né opinionin. Po ashtu, ne punén toné e kryejmé me mostra; kjo éshté mése e vérteté. Kur e
paragesim numrin e mostrave né raport, i paragesim vetém ato gé jané me gjetje. Sa i pérket
testimit té tenderéve njéburimor, ku u pérmend stadiumi, ju e dini qé ZKA-ja ka paraqitur edhe njé
raport té performancés lidhur me stadiumin, ku jané té pérfshira té gjitha ¢éshtjet e pérmendura.
Edhe kété vit ka pasur mostra ku jané testuar transaksionet, duke pasur parasysh edhe tenderét
njéburimoré.

Hykmete Bajrami, kryetare e Komisionit: Né rregull, faleminderit auditor. A ka dikush ndonjé
pyetje? Nése jo, atéheré faleminderit pér prezencén. A ka ndonjé propozim pér adresimin e kétij
raporti?

Hajdar Bega: Si deputet raportues, propozoj gé pér shkak té gjetjeve dhe opinionit té kualifikuar,
raporti té adresohet pér shqyrtim né seancé.

Pérfundim

Propozimi i deputetit raportues, qé Raporti i Auditimit pér pasqyrat financiare vjetore té
Ministrisé sé Kulturés, Rinisé dhe Sportit, pér vitin 2023, té adresohet né seancé plenare pér
shqyrtim, nuk i mori votat e duhura, nga anétarét e KMFP-sé.

4. Shgyrtimi i Raportit té Punés sé Komisionit pér Mbikéqyrjen e Financave Publike, pér
sesionin pranveror 2024

Hykmete Bajrami, kryetare e Komisionit: Ky raport éshté raport standard té cilin administrata
e pérgatit pér secilin sesion té punés. Né kété raport jané té dhénat dhe aktivitetet e pérgjithshme
gé ka pasur ky komision. Pra komisioni gjaté periudhés janar-korrik, ka mbajtur 15 mbledhje té



rregullta. Kemi pas né shqyrtim 63 pika. Pra i pérfshin gjitha ¢éshtjet e shqyrtuara dhe raportimet
né komision. A ka dikush dicka pér té plotésuar kété raport, apo ta hedhim né votim.

Pérfundim

KMFP, miratoi Raportin e Punés sé Komisionit pér Mbikéqyrjen e Financave Publike, pér sesionin
pranveror 2024

5. Té ndryshme

Hykmete Bajrami, kryetare e Komisionit: Pasi mbetem pa kuorum, nuk mund té votojmé pér
pikat e mbetura. Por, po e diskutojmé mbledhjen e radhés. Mirlinda e ka njé propozim pér njé
raport. Uné kam menduar gé ta ftojmé ministrin e Financave pér RVA, té cilin duhet ta
pérfundojmé brenda tetorit, edhe pse ende kemi kohé. Njé ¢éshtje tjetér, gé ne si komision e kemi
obligim né bazé té nenit 98, té Rregullores sé Punés sé Kuvendit té Republikés sé Kosovés, éshté
shqyrtimi i raporteve, té auditimit, pér Agjencité e pavarura qé i raportojné Kuvendit. Andaj né
mbledhjen e radhés po i caktojmé disa nga kéto raporte pér shqyrtim.

Me kag e mbyllim takimin pér sot.

Mbledhja pérfundoi né orén 13:20
E pérgatiti: Stafi mbéshtetés i Komisionit

Hykmete Bajrami,

Kryetare e Komisionit



